Коми Республикаса Юралысь Вячеслав Гайзер тшöктiс Константин Ромадановлы видзöдны, кыдзи сетсьö отсöгыс «Войвыв» шахтаын  неминучаö веськалысьяслöн семьяяслы, да прöверитны дiнму шахтаясын промышленнöй видзчысянлунсö.
Кыдзи висьталiс К.Ромаданов, талун асывнас горноспасательяс аддзисны да кыпöдiсны проходчикъяс Дмитрий Гуржийлысь да Святослав Ворожцовлысь шойяс. ВЛМ юöр серти, шахтёръяс кувсисны донiз киссигöн.
Вячеслав Гайзер тшöктiс Константин Ромадановлы босьтны контроль улö, кыдзи сетсьö отсöгыс неминучаö веськалысьяслöн семьяяслы. «Сiдзжö кора Ростехдöзьöр комиссиякöд мöвпыштны, кутшöм могъяс вылын уджавны. Не сöмын аддзыны лоöмторлысь помкасö, но и прöверитны став шахтасö, медым видзчысьны неминучаысь. Виччысьтöм лоöмторъяс век лоöны, но миянлы колö тöдны, мый предприятиеяс вöчöны ставсö, медым бура видзны ассьыс уджалысьяссö неминучаысь.
*** Öнi шахтаын пыр дежуритöны психологъяс, медым отсавны неминучаö веськалысьяслöн рöдвужлы. Уджалö авариялысь помкасö тöдмалöм кузя Ростехдöзьöрлöн да Коми Республикаса прокуратуралöн кык комиссия.

